
LATAR BELAKANG SEMINAR PERKONGSIAN HASIL PENYELIDIKAN DAN 

POTENSI PERNIAGAAN 2012 

 

Setiap tahun, Pegawai Latihan MKM telah menjalankan beberapa penyelidikan yang 

berkaitan dengan koperasi serta berpeluang mengikuti program sangkutan di koperasi luar dan 

dalam negara yang berjaya. Hal ini bukan sahaja akan memberi nilai tambah serta meningkatkan 

kualiti pengajaran, tetapi dapat juga dikongsi bersama dalam seminar ini untuk manfaat  gerakan 

koperasi. Pada masa yang sama, seminar ini juga membawa perkongsian maklumat dan 

pengalaman koperasi, khususnya dalam bidang penternakan dan pertanian selaras  dengan 

penekanan yang diberi terhadap sektor ini  menerusi Dasar Koperasi Negara (DKN).  

Objektif seminar ini adalah untuk perkongsian hasil penyelidikan dan kisah kejayaan 

koperasi  dalam dan luar negara bagi memberi  panduan amalan terbaik dan idea baru yang  

memanfaatkan  gerakan koperasi. Ia juga untuk memberi pendedahan berkaitan potensi industri 

ternakan dan pertanian yang mampu menjana pendapatan kepada gerakan koperasi. 

Seramai  333 orang telah menghadiri program seminar perkongsian hasil penyelidikan 

dan potensi perniagaan ini yang terdiri daripada  Anggota Lembaga Koperasi (ALK),  Pengurus, 

tenaga kerja kanan koperasi dan Pegawai-pegawai dari agensi kerajaan yang menyelia koperasi 

khususnya di negeri Johor, Melaka  dan Negeri Sembilan serta Pegawai-pegawai  Latihan MKM. 

Seramai  12 orang Pegawai Latihan MKM telah membentangkan kertas kerja 

berdasarkan perkongsian kisah kejayaan koperasi dan hasil penyelidikan serta 3 orang 

penceramah jemputan yang mempunyai pengalaman dalam bidang penternakan dan pertanian. 

Iaitu Pn. Zablin Bilmas (Pegawai Perkhidmatan Veterinar, Segamat), Pn. Hamidah Abdullah 

(usahawan susu kambing), En. Sanin Rejo (Pembantu pertanian kanan, jabatan pertanian. 

Seminar perkongsian hasil penyelidikan dan potensi perniagaan ini telah diadakan di 

Hotel New York, Johor Bharu selama tiga hari bermula 17 hingga 18 Disember 2012. Hasil-hasil 

penyelidikan yang telah dibentangkan dalam seminar perkongsian ini dibukukan dalam bentuk 

“buku prosiding” sebagai rujukan tambahan kepada mana-mana individu atau organisasi yang 

ingin mengetahui dengan lebih lanjut dan terperinci berkaitan penyelidikan yang telah 

dibentangkan.  

RUMUSAN KAJIAN 

Pembentang kertas kerja ini berkongsi mengenai kajian kesan ke atas pinjaman Tabung Modal 

Pusingan(TMP) yang diberikan oleh Suruhanjaya Koperasi Malaysia(SKM), kepada koperasi 

berdaftar bagi melaksanakan projek berdaya maju dan memberi manfaat kepada anggotanya 

sejak pelaksanaannya diwujudkan pada tahun 1978. Terdapat 5 jenis pinjaman  TPM mengikut 

perutusan SKM yang dijalankan seperti Modal Pusingan, Pembangunan Hartanah, Pemilikan 

Harta, Perladangan/Ternakan/Pertanian, dan Kenderaan/Tentera. Peruntukan kewangan yang 

disediakan oleh kerajaan untuk program ini dari tahun 1978 – 2010 adalah berjumlah 3 billion 

Ringgit Malaysia.  

Kajian ini dijalankan bagi mengkaji sejauh mana kemudahan pinjaman yang diberikan oleh 

pihak SKM dapat memberi manfaat kepada anggota koperasi. Kajian ini juga bertujaan 

mengumpul maklumat status koperasi,membentuk profil koperasi peminjam,menganalisis 

elemen impak pinjaman ke atas koperasi, menghuraikan impak  terhadap koperasi dan juga untuk 

penambahbaikan polisis pinjaman TMP. Kajian ini dibuat meliputi kawasan Semenanjung 

Malaysia, Sabah dan Serawak. Hasil kajian mendapati 3 negeri yang tertinggi dalam mendapat 

bantuan TMP ialah Wilayah Persekutuan, Perak dan Selangor. Manakala negeri-negeri yang 

mencatat tunggakan pembayaran balik pinjaman tertinggi ialah Kelantan, Pahang dan pulau 

Pinang yang mencatat tunggakan lebih dari 12 bulan.  

Aktiviti pertanian, kredit dan pengangkutan mencatat bilangan peratusan permohonan yang 

utama dalam pinjaman TPM. Bagi koperasi yang mendapat pembiayaan lain selain dari TMP 

adalah kebanyakkan mendapat pinjaman dari bank komersil tempatan. Antara faktor-faktor 

utama koperasi ingin membuat pinjaman TMP ini berbanding dengan pembiayaan lain ialah 

kerana kadar faedah yang dikenakan ialah rendah, terdapat kemudahan penjadualan pembiayaan 

dan juga tempoh bayaran balik pinjaman lebih panjang. Tujuan utama pembiayaan TMP dibuat 

oleh koperasi adalah untuk tujuan modal pusingan perniagaan dan beli tanah/bangunan/kilang. 

Namun, sebanyak 53% tujuan pembiayaan selain TPM adalah berkaitan dengan pembelian aset.  

Mengikut kajian, sumber maklumat utama yang diterima oleh koperasi mengenai pembiayaan 

TMP adalah melalui penerangan pegawai SKM.  Manakala sumber maklumat yang lain adalah 

dari laman web SKM, risalah/majalah, pameran, anggota dan faktor-faktor lain. Antara faktor 

yang didapati penyebab kesulitan membuat bayaran dan penjadualan semula ialah hasil tidak 

mencukupi untuk membuat bayaram dan projek masih belum mendatangkan hasil dan aktiviti 

yang membuat penjadualan semula ialah aktiviti pertanian/pertanian iaitu 27.78% dan aktiviti 

kerja-kerja kontrak iaitu 22.22%. Kajian impak pinjaman ke atas koperasi yang dijalankan 

mendapati kebanyakan koperasi memperoleh peningkatan pendapatan setelah memperolehi 

Tabung Modal Pusingan bagi setiap aktiviti.  Selain itu juga, keupayaan koperasi sebelum dan 

selepas memperolehi pinjaman TMP juga meningkat seperti jumlah anggota koperasi, jumlah 

modal syer, jumlah aset koperasi, jumlah peruntukan tabung kebajikan dan juga pemberian 

dividen atas modal syer. Berkenaan dengan polisi dan prosedur TMP, kebanyakan koperasi 



3 
 

bersetuju bahawa dengan adanya bimbingan dan khidmat nasihat SKM serta kaedah/cara 

pembayaran balik pinjaman yang mudah menyebabkan koperasi mudah meminjam TMP. 

Kesimpulannya yang dikongsi oleh para pembentang ialah: 

1. TMP telah berjaya memberi impak peningkatan kepada koperasi dalam beberapa aspek. 

2. Keupayaan koperasi dalam meningkatkan jumlah modal syer koperasi dan pemilikan aset 

yang semakin besar. 

3. Peningkatan dalam pemberian dividen 

4. Peningkatan peruntukan bagi tabung-tabung kebajikan 

5. Tidak terdapat perbezaan yang ketara bagi koperasi-koperasi yang menggunakan TMP 

bagi tujuan pertanian. 

6. Terdapat kolerasi diantara pinjaman TMP dan impak kepada sosial tetapi ia agak 

sederhana 

7. SKM banyak membantu dalam memberi bimbingan dan khidmat nasihat kepada mereka 

berkenaan dengan TMP ini. 

8. Kaedah pembayaran balik yang disediakan oleh pihak SKM yang memudahkan urusan 

mereka. 

9. Kebergantungan kepada TMP adalah tinggi walaupun terdapat banyak institusi kewangan 

yang menyediakan pembiayaan kepada koperasi. 

10. 67% koperasi yang mempunyai pinjaman tidak berbayar melepasi tempoh lebih 12 bulan. 

Selain daripada itu, beberapa cadangan telah dikemukakan di dalam hasil kajian tersebut iaitu: 

1. Kemahiran dan pengetahuan pihak koperasi dalam bidang yang ingin diceburi perlu 

diambil berat 

2. Sistem pemantauan yang lebih rapi bagi setiap projek. 

3. Menambah baik prosedur pinjaman dan proses kutipan dalam usaha untuk mengurangkan 

pinjaman tidak berbayar 

4. Pangkalan data yang lengkap dan dikemaskini 

5. Kaedah latihan yang dilaksanakan pada masa kini oleh SKM dan MKM perlu dinilai 

semula 

6. Penyelidikan dan Pembangunan (R&D) 

RUMUSAN KAJIAN 

Kertas kerja ini telah mengupas isu-isu berkait rapat dengan fungsi utama koperasi iaitu sebagai 

satu badan unik yang dianggotai, dimodali dan ditadbir oleh sekumpulan manusia untuk 

memajukan kepentingan ekonomi dan sosial anggotanya.  Ia juga berdasarkan kepada Dasar 

Koperasi Negara 2011-2020, dimana kerajaan mensasarkan peningkatan pusingan 

perniagaan(turnover) melalui penyertaan rakyat dalam ekonomi secara berkoperasi. Pembentang 

juga membentangkan isu yang terdapat dalam koperasi yang menyebabkan tercetusnya kajian ini 

adalah berkaitan dengan pertumbuhan anggota koperasi yang kurang memberansangkan, kurang 

dana dalam menjalankan perniagaan berikutan kebanyakan koperasi bersaiz sederhana & kecil 

dan mikro, ini adalah lebih 50% dari jumlah koperasi. Selain daripada itu, ia juga kerana 

kebergantungan yang tinggi kepada sumber kewangan dalaman dan juga kesukaran koperasi 

mendapatkan dana bagi menjalankan perniagaan. Pada bulan November 2012 jumlah koperasi di 

Malaysia adalah berjumlah 10300 buah yang diperolehi dari sumber SKM. 

Kajian mendapati koperasi terdiri dari 2 jenis anggota iaitu anggota biasa dan anggota bersekutu. 

Terdapat 2 jenis Model Anggota Bersekutu (MAB) iaitu jenis I koperasi membuka keahlian 

melalui tawaran syer di bursa saham dimana anggota bersekutu bertindak sebagai pelabur dan 

penasihat kepada koperasi. Anggota ini akan memperoleh pulangan dalam bentuk dividen dan 

koperasi memperoleh manfaat melalui sumber dana untuk pelaburan perniagaan. Jenis II pula 

ialah koperasi membuka keanggotaan kepada orang ramai bagi mendapat produk/ perkhidmatan 

yang ditawarkan. Anggota akan memperoleh manfaat dari segi penggunaan produk dan koperasi 

memperoleh manfaat dari peningkatan pendapatan dan anggota. Sebagai contoh seperti Pasaraya 

Jusco yang mempunyai kad ahli, yang mana sesiapa yang memegang kad keahlian akan 

mendapat potongan harga dari pembelian yang dibuat. Dan setiap pemegang kad ahli dikenakan 

yuran tahunan.  

Pembentang juga menerangkan senario yang berlaku di Negara Jepun dimana anggota bersekutu 

berperanan sebagai pengguna perkhidmatan bagi aktiviti pertanian. Anggota biasa terdiri 

daripada petani yang menyertai koperasi bagi membantu mendapatkan input pertanian dan 

menghasilkan hasil yang lebih baik. Selain daripada itu, koperasi akan bertindak sebagai agen 

yang memasarkan produk anggota tersebut. Hadano-shi Agriculture Cooperative adalah contoh 

koperasi yang menjadi bahan kajian dimana ia memberi peluang kepada orang ramai yang bukan 

petani untuk menganggotai koperasi seterusnya menggunakan produk dan perkhidmatan 

anggota. Koperasi ini dahulu pada asalnya adalah koperasi pertanian tetapi disebabkan keadaan 

semasa koperasi ini tidak dapat membuat pertanian dan terpaksa bertukar aktiviti utamanya. 

Manfaat yang diterima anggota bersekutu ialah mereka boleh menggunakan produk koperasi 

dengan harga yang lebih kompetitif. Koperasi Hadano-shi pula bermanfaat dengan peningkatan 

pendapatan dan koperasi ini juga mencatat bilangan anggota bersekutu melebihi anggota biasa 

iaitu berjumlah 8413 dan 3104 bagi anggota biasa. 

Selain dari Negara Jepun, pembentang juga membentangkan contoh koperasi di Negara New 

Zealand dimana koperasi menjalankan aktiviti tanaman buah kiwi. Cetusan idea ini terhasil dari 

masalah buah kiwi yang cepat rosak. Koperasi di New Zealand mendapat masalah dimana 

pembungkusan sukar dijalankan berikutan masalah modal. Oleh itu, koperasi ini menawarkan 

orang luar iaitu sebagai pelabur. Oleh itu, pelabur akan membeli unit saham di papan kedua New 

Zealand dan bertindak sebagai sebahagian daripada Anggota Lembaga Pengarah koperasi. 

Sebagai contoh jumlah petani (anggota biasa) adalah 3 orang, manakala 2 orang akan terdiri 

daripada pelabur (anggota bersekutu). Tetapi bagi jumlah pelaburan pula adalah 60% pelaburan 

dari pelabur dan 40% pelaburan dari petani atau anggota koperasi. Mereka ini terdiri daripada 

pakar dalam bidang masing-masing atau memiliki perusahaan sendiri dan juga sebagai penasihat. 

Ia juga dipanggil sebagai Co-op Hybrid/New Generation Co-op dimana semua anggota 

mempunyai tanggungjawab kewangan kerana dana datang dari pelabur. Antara syarat-syarat 

utama yang dikenakan kepada sesiapa yang ingin menjadi ALK adalah perlu memastikan kadar 

keuntungan pada tahun semasa adalah lebih tinggi dari tahun yang sebelumnya. 

Pembentang juga memberikan senario yang berlaku didalam negara dimana telah wujud konsep 

anggota bersekutu. Bagi konsep di Malaysia, pelabur akan bertindak sebagai pemberi modal dan 

berkongsi dengan pemilik perusahaan atau dipanggil sebagai rakan kongsi. Bagi persepktif 

pengguna pula, Ar-Rahnu/insurans adalah salah satu contoh konsep anggota bersekutu dimana 

ahli menggunakan perkhidmatan yang diperlukan dan membayar yuran pendaftaran seumur 

hidup. Kesimpulannya, pembentang memberikan implikasi yang berlaku dengan penglibatan 

anggota bersekutu di dalam koperasi iaitu: 

1. Peningkatan bilangan anggota 

2. Suntikan dana koperasi 

3. Koperasi lebih kompetitif dengan dana dalaman dan tidak bergantung kepada pihak luar 

4. Berupaya membantu mengurangkan ebban kewangan kerajaan dalam menyediakan 

kemudahan kewangan 

Sebagai penutup, penglibatan anggota bersekutu adalah satu alternatif dalam menangani 

kekurangan dana dan meningkatkan bilangan anggota koperasi. Oleh itu, ia dapat mengingkatkan 

kedudukan kewangan sedia ada, malah ia dapat menjadikan koperasi lebih berdaya saingdalam 

meluaskan bidang perniagaan. Selain dari itu, penyertaan anggota bersekutu turut membantu 

menggalakkan penglibatan rakyat dalam aktiviti ekonomi secara berkoperasi. 

RUMUSAN KAJIAN 

Kertas kerja ini telah mengupas isu-isu berkaitan senario pengeluaran kambing tenusu, populasi 

ternakan kambing tenusu dan kambing pedaging. Senario pengeluaran kambing di Asia 

menyumbang kepada pengeluaran dunia sebanyak 60% (530 juta ekor). Penternakan kambing 

tenusu dikatakan menyumbang kepada sumber pendapatan golongan berpendapatan rendah. 

Walaubagaimanapun, penternakan kambing tenusu tidak menarik minat kebanyakan pihak dan 

aktiviti ini kebanyakan diusahakan secara kecil-kecilan. Susu dan daging kambing dikatakan 

mampu dikomersialkan secara besar-besaran oleh koperasi kerana ia kaya dengan khasiat.  

Di Malaysia, populasi kambing tenusu menunjukkan pengeluaran sebanyak 413,359 ekor pada 

tahun 2011. Sektor ini dikatakan mampu menyumbang kepada pembangunan ekonomi negara 

serta dilihat sebagai satu peluang bagi koperasi untuk menambah pendapatan. Malangnya di 

negara kita, penglibatan sektor koperasi dalam penternakan kambing tenusu masih kurang 

menggalakkan. Negara USA, India dan China merupakan tiga buah negara pengeluar utama 

dalam pengeluaran susu lembu dunia.  

Selain itu juga, pembentang turut berkongsi konsep pengeluaran kambing tenusu yang terbahagi 

kepada tiga konsep iaitu Emas Merah untuk pengeluaran susu, Emas Hitam untuk baja, dan 

Emas Merah untuk daging untuk dimakan. Terdapat perbezaan dari segi baka untuk pengeluaran 

kambing pedaging dan kambing tenusu. Baka-baka untuk kambing pedaging dikenali sebagai 

Saanen, makala untuk tenusu dikenali sebagai baka toggernburg dan alpine serta jamnapari. 

Dilihat kepada potensi penternakan kambing tenusu, didapati pengeluarannya masih pada 

peringkat rendah akan tetapi permintaan untuk pasaran tempatan dan eksport sangat tinggi. Dasar 

kerajaan yang mengawal perjalanan aktiviti penternakan kambing di negara seharusnya 

diperluaskan lagi untuk menggalakkan perkembangan sektor ini. Tidak dinafikan, terdapat 

beberapa cabaran yang dihadapi dalam sektor penternakan kambing tenusu seperti modal yang 

tinggi diperlukan, promosi secara meluas, perlu ilmu yang mencukupi di samping kenaikan harga 

di pasaran.  

Pembentang juga dalam pembentangannya telah berkongsi kejayaan penternakan kambing 

tenusu yang dijalankan oleh koperasi di Taiwan dan Indonesia. 

RUMUSAN KAJIAN 

Pembentang di awal pembentangannya telah memperkenalkan kambing susu Saanen yang 

bakanya berasal dari Saanen Valley, Switzerland. Syarikat beliau telah memulakan operasinya 

pada tahun 2008 dan telah berkecimpung dalam perniagaan pengeluaran kambing tenusu Saanen, 

kambing pedaging jamnapari, dan lembu tenusu baka Jersey Friesien. Sedikit informasi 

mengenai kambing tenusu Saanen. Kambing tenusu Saanen dikatakan  mempunyai saiz 

sederhana ke besar mempunyai berat lebih kurang 50-65 kg dan berwarna putih atau krim. Ia 

mempunyai rangka yang agak besar, senang diuruskan serta kelihatan lembut dengan telinga 

yang agak tegak. Pengeluaran susu Saanen secara purata mempunyai kandungan lemak terendah 

dibandingkan dengan lembu tenusu sekitar 2.5&-3%. Kambing Saanen digunakan untuk 

pengeluaran susu secara komersial. 

 

Perniagaan usahawan  dalam penternakan kambing tenusu ini telah dimulakan dengan baka 

induk 30 ekor dan pejantan 4 ekor. Kambing-kambing tersebut diberikan makanan rumput dan 

dedak. Kambing Saanen ini memerlukan makanan 4% dari berat badan berasaskan berat 

kambing. Di samping itu, beliau juga telah berkongsi teknik pemerahan susu kambing 

menggunakan mobile milking machine. Beliau juga memaparkan data pengeluaran susu kambing 

yang dijalankan oleh Tenang Agrotech Sdn Bhd dengan pengeluaran harian sebanyak 30 liter 

sehari. Syarikat beliau memasarkan susu-susu kambing secara runcit dan kepada kedai-kedai 

berhampiran. Susu kambing dikatakan mempunyai kesihatan yang begitu tinggi dan dikatakan 

boleh mencegah penyakit kanser. Selain terlibat dalam penternakan kambing tenusu, syarikat 

beliau juga berkecimpung dalam perniagaan lembu tenusu. 

Kambing tenusu juga turut terdedah kepada penyakit-penyakit lazim seperti Penyakit puru, 

kembung, radang paru-paru, cirit birit serta penyakit lain. Oleh sebab itulah, pembentang 

menasihatkan agar aspek penjagaan am serta kesihatan kambing perlu dijalankan dengan 

sempurna bagi mengelakkan risiko-risiko penyakit tersebut. Di akhir pembentangan, beliau juga 

telah turut berkongsi mengenai penternakan syarikat beliau dalam baka kambing pedaging 

jamnapari dan lembu tenusu baka jersey friesien. 

SESI KETIGA 

KERTAS KERJA 5:- 

Tajuk  : Kajian Kemungkinan Mewujudkan Setiausaha Koperasi 

Berlesen 

Tarikh  : 17 Disember 2012 

Masa   : 8.30 malam – 10.00 malam 

Pembentang  : 1. Pn. Aishah Ariffin 

Pengarah Pusat Perakaunan dan Kewangan 

 2. Pn Rohalinda Ahad 

Pegawai Latihan 

Pusat Pentadbiran Perundangan & Kepemimpinan Koperasi 

RUMUSAN KAJIAN 

Kertas Penyelidikan ini membincangkan mengenai kemungkinan untuk mewujudkan setiausaha 

berlesen di Koperasi. Kajian ini adalah hasil daripada kajian keberkesanan Dasar Koperasi 

Negara yang dibuat oleh Tetuan Rosman Consultancy Services yang mencandangkan supaya 

pihak kerajaan mewujud dan melatih Setiausaha Koperasi Berlesan (SKB).  Pihak SKM 

seterusnya mempertimbangkan kemungkinan untuk mewujudkan jawatan SKB dengan tujuan 

untuk membangunkan anggota masyarakat untuk terlibat dalam bidang kesetiausahaan dan juga 

untuk memenuhi hasrat DKN 2011-2020 ,Teras strategik II bagi meningkatkan keupayaan 

koperasi. 

Objektif utama kajian ini adalah untuk mengenalpasti sama ada SKB perlu diwujudkan untuk 

menjalankan tugas pentadbiran di koperasi di samping mengenalpasti sekiranya perlu 

diwujudkan SKB bagi mengambil alih keseluruhan atau sebahagian daripada tugas Setiausaha di 

koperasi. Disamping itu kajian ini juga adalah untuk mengenalpasti kemampuan kewangan 

koperasi untuk melantik SKB dan seterusnya untuk mendapatkan maklum balas tentang 

penerimaan SKB.  

Skop kajian melibatkan koperasi di Malaysia ( tidak termasuk koperasi sekolah) mengikut 

kluster yang ditetapkan oleh SKM iaitu Kluster mikro,kecil, sederhana dan besar. Kajian 

mendefinisikan SKB sebagai seorang yang mempunyai kelayakan akademik yang bersesuaian 

dan telah menghadiri program kesetiausahaan yang diiktiraf oleh Suruhanjaya Koperasi 

Malaysia. Dapatan daripada kajian yang di buat menunjukkan beberapa cabaran utama 

setiausaha koperasi antaranya kekangan masa dengan tugas hakiki, elaun yan tidak setimpal 

dengan bebab kerja Setiausaha , tugasan setiausaha terlalu membebankan dan tiada pengalaman 

dalam bidang kesetiausahaan . Seterusnya dapatan kajian  bagi objektif untuk mengenalpasti 

SKB perlu diwujudkan untuk menjalankan tugas pentadbiran koperasi   menunjukkan bahawa 

responden berpendapat bahawa secara amnya SKB akan dapat mengurangkan bebanan 

Setiausaha Koperasi , meningkatkan tahap tadbir urus koperasi dan  meningkatkan tahap 

pematuhan perundangan .  

Dapatan kajian bagi objetif seterusnya iaitu  mengenai pendapat responden mengenai pewujudan 

jawatan SKB di Koperasi pula menunjukkan  seramai 163 responden setuju supaya diwujudkan 

SKB dengan SKB mengambil alih sebahagian tugas Setiusaha , dan hanya seramai 27  daripada 

responden yang bersetuju  supaya diwujudkan SKB dengan SKB mengambilalih keseluruhan 

tugas Setiausaha. Manakala seramai 131 daripada responden  tidak bersetuju untuk diwujudkan 

SKB di koperasi. 

Dapatan kajian daripada perbincangan kumpulan fokus pula melihatkan responden bersetuju 

supaya SKB di wujudkan tetapi koperasi mempunyai pilihan untuk menggunakan 

perkhidmatannya dan caj yang dikenakan adalah mengikut khidmat yang diberikan. Responden 

juga berpendapat bahawa satu garis panduan yang jelas tentang tugas SKB dan setiausaha 

koperasi perlu diwujudkan sekiranya SKB ingin dilaksanakan. 

Hasil daripada kajian juga mencadangkan setiausaha koperasi kekal dengan tanggungjawab yang 

berkaitan dengan hal pentadbiran dalaman koperasi. Selain itu dicadangkan juga supaya satu 

mekanisme perlu diwujudkan untuk membantu koperasi kecil dan mikro apabila menggunakan 

perkhidmatan SKB. Pihak SKM juga perlu menyediakan deskripsi tugas antara setiausaha 

koperasi dan SKB agar tidak berlaku pertindihan tugas. Oleh itu rumusan dari kajian ini 

mencadangkan penerimaan Setiausaha Koperasi berlesan tetapi dengan hanya mengambil 

sebahagian daripada tugas setiausaha koperasi. 

SESI KEEMPAT 

KERTAS KERJA 6:- 

Tajuk  : Kajian Kes : Perniagaan Homestay Oleh Koperasi 

Tarikh  : 18 Disember 2012 

Masa   : 8.30 pagi – 9.30 pagi 

Pembentang  : Dr. Hajah Jamilah Din 

Pengarah Pusat Keusahawanan Koperasi & Peruncitan 

RUMUSAN KAJIAN 

Pembentang kertas kerja ini berkongsi mengenai kajian yang dijalankan terhadap koperasi-

koperasi dalam gerakan koperasi Malaysia yang menjalankan perniagaan homestay.  Dasar 

Koperasi Negara (DKN) (2011-2020) telah mensasarkan gerakan koperasi terlibat dalam sektor 

ekonomi yang bernilai tinggi termasuklah perniagaan homestay.  Menurut  (World Tourism 

Organization  (WTO),1995), pelancongan adalah melibatkan aktiviti perjalanan dan penginapan 

seseorang di tempat yang lain dari persekitaran biasa untuk tujuan mengisi masa lapang, 

perniagaan dan lain-lain.  Produk homestay ini mula diperkenalkan oleh Kementerian 

Pelancongan Malaysia (MOTOUR)  dalam tahun 1988.  Menurut  MOTOUR, pelancongan 

homestay  merupakan satu bentuk pengalaman di mana pelancong tinggal bersama keluarga tuan 

rumah pengusaha homestay yang telah berdaftar dengan kementerian ini.  Pelancongan homestay 

juga merupakan satu inisiatif kerajaan untuk memajukan kawasan luar bandar dan diletakkan di 

bawah Pelan Induk Pelancongan Luar Bandar  berasaskan program yang disediakan oleh (United 

Nations Development Program dan World Tourism Organization) untuk MOTOUR. Keunikan 

lokasi pelancongan ini boleh dimanfaatkan dan diterokai oleh komuniti setempat untuk 

kepentingan bersama.  Industri pelancongan di Malaysia, digerakkan dalam kategori 

pelancongan luar bandar (desa), ladang, agro dan eko dengan menjadikan produk homestay atau 

rumah inap desa sebagai produk utama.  Pendapatan pelancongan mensasarkan sumbangan 

sebanyak  RM115 bilion dengan menyediakan 2 juta pekerjaan pada tahun 2015. Pendapatan 

tertinggi bagi tahun 2010 adalah dari Homestay Miso Walai, Mukim Batu Puteh yang memiliki 

19 rumah. 

Sesuai dengan karasteristik koperasi sebagai “Social Enterprise”, aktiviti Homestay boleh 

dijadikan satu perniagaan koperasi yang berpotensi untuk dimajukan bagi mencapai matlamat 

pembangunan komuniti.  Objektif kajian kes yang dijalankan oleh pembentang kertas kerja 

adalah:- 

1. Mengenal pasti ciri-ciri  penglibatan anggota koperasi dalam pelancongan  homestay  

2. Menilai jenis penglibatan anggota koperasi dalam pelancongan homestay  

3. Mengenal pasti faktor-faktor kejayaan pelancongan homestay yang mempengaruhi 

penglibatan anggota koperasi  

Fokus Kajian yang telah dijalankan di 5 koperasi yang menjalankan perniagaan homestay adalah: 

1. Koperasi Homestay Malaysia Berhad (Homestay Desa Murni), Pahang  

2. Koperasi Homestay Telok Ketapang Terengganu Berhad   (Homestay Kampung Telok 

Ketapang), Terengganu  

3. Koperasi Kampung Melayu  Tebakang  Serian Berhad, (Homestay Kampung Melayu 

Tebakang Serian) Sarawak  



98 
 

4. Koperasi Kampung Mongkos Serian Berhad (Homestay Mongkos Serian), Sarawak  

5. Koperasi Pelancongan Mukim Batu Puteh Kinabatangan Berhad (Homestay Miso Walai)  

Kesimpulan yang dikongsikan oleh pembentang kertas kerja dalam kajian dibuat adalah seperti 

berikut: 

1. Penglibatan koperasi masih baru dalam bidang perniagaan pelancongan homestay. 

2. Hasrat kerajaan agar koperasi terlibat dalam sektor pelancongan adalah untuk membantu 

anggota koperasi menambah pendapatan daripada aktiviti-aktiviti yang wujud dari 

perniagaan homestay ini bagi meningkatkan sumbangan sektor koperasi kepada 

pendapatan negara. 

3. Seterusnya, melahirkan lebih ramai usahawan desa dalam kalangan anggota koperasi 

yang terlibat dalam aktiviti perniagaan homestay. 

KERTAS KERJA 7:- 

Tajuk  : Kisah Kejayaan Koperasi: Bamapcom, Filipina 

Tarikh  : 18 Disember 2012 

Masa   : 8.30 pagi – 9.30 pagi 

Pembentang  : 1. Pn. Shamsiah Syamsudin 

Pegawai Latihan MKM Cawangan Sabah 

    2. Pn. Azmaliza Arifin  

Pegawai Latihan Pusat Penyelidikan dan Inovasi 

RUMUSAN LAPORAN 

Pembentang kertas kerja ini berkongsi pengalaman program ”attachment” mereka di 

BAMAPCOM Entrepreneurs’ Mulltipurpose Cooperative (BEMC), Baguio City, Filipina. 

Penubuhan BAMAPCOM dimanifestasi daripada kesukaran peniaga-peniaga di Baguio Market 

Plaza mendapatkan  modal perniagaan. Masalah ini menyebabkan para peniaga beralih kepada 

pinjaman tidak berlesen (loan shark / five six) yang  mengenakan faedah tinggi.  

Pada 2 Disember 1988, seramai 17 orang pengasas Baguio Market Plaza  menubuhkan   Baguio 

Market Plaza Credit  Cooperative * Incorporated dan kemudiannya didaftarkan di bawah 

Kementerian Pertanian, Filipina. Mesyuarat Agung tahunan pertama BAMAPCOM telah 

diadakan 20 Februari 1990. 

Objektif utama BAMAPCOM adalah untuk menyediakan ruang niaga dan pejabat, menyediakan 

barang-barang dan perkhidmatan yang boleh membantu, ahli untuk mengembang dan 

memantapkan perniagaan, menyumbang kearah, pemantapan dalam pembangunan komuniti di 

mana koperasi beroperasi dan menyediakan lain-lain produk dan perkhidmatan. Pencapaian 

tertinggi BAMAPCOM adalah seperti berikut: 

a. Plaque of Recognation for being one of the law abiding cooperative in the submission of 

complete annual report on audited financial statement since the existence of Cooperative 

Development Authority 1996 

b. Best Category ‘B’ Cooperative in the Province of Benguet 1999, Recognation by Land 

Bank Of Philippines, La Trinidad Branch 

c. ‘Gawad Pitak 2000’  Non Agri Based Category -Class B (a community service 

recognition by the Land Bank of Philippines) 

d. 2
nd

 Runner Up for Most Outstanding Cooperative in Baguio City 2007 

e. 3
rd

 Most Outstanding Cooperative Union of Baguio City Affiliate 2007  

f. 1
st
 Central & Northern Luzon Regional Microfinance Council Forum 2007 

g. 3
rd

 Model Vendors 2009 oleh Regional Cooperative Development Council  

h. Ranking ke-7 dalam perolehan aset koperasi terbesar di Baguio City  

Faktor-faktor kejayaan BAMAPCOM pula adalah seperti berikut: 

1. Dedikasi dan kesetiaan anggota  

2. Kepimpinan Anggota Lembaga Koperasi (ALK) 

3. Kakitangan Koperasi  

4. Latihan dan Pendidikan  

5. Sistem Operasi Koperasi yang Efisyen  

6. Aktiviti Koperasi yang Memenuhi KeperluanAnggota  

7. Penghayatan kepada nilai-nilai koperasi iaitu membantu diri sendiri atau  berdikari (self 

help) 

8. Sistem Perundangan  

9. Semangat keusahawanan Anggota 

Kesimpulan 

BAMAPCOM Entrepreneurs’ Mulltipurpose Cooperative (BEMC) adalah antara koperasi yang 

telah berjaya meningkatkan sosioekonomi anggota-anggotanya selaras dengan matlamat gerakan 

koperasi di Filipina. Berdasarkan aktiviti dan program yang telah dijalankan dapat dirumuskan 

bahawa BAMAPCOM mempunyai kesungguhan yang tinggi dalam meningkatkan taraf hidup 

anggota-anggotanya.  Bersesuaian dengan moto koperasi iaitu“ A Bridge Towards Sosial 

Justice” untuk membantu anggota, memperbaiki kualiti hidup, serta menyumbang kearah 

pembangunan koperasi. Pencapaian dan pengiktirafan yang telah dicapai oleh BAMAPCOM 

telah membuktikan lagi bahawa komitmen dan sikap profesionalisme dalam kalangan ALK, 

kakitangan dan anggota bagi memastikan pembangunan koperasi sentiasa kehadapan.  

KERTAS KERJA 8:- 

Tajuk  : Kisah Kejayaan Koperasi: Kodika, Terengganu 

Tarikh  : 18 Disember 2012 

Masa   : 8.30 pagi – 9.30 pagi 

Pembentang  : Pn. Rosidah Rashid 

Pegawai Latihan Pusat Teknologi Maklumat dan Komunikasi 

RUMUSAN KAJIAN 

Pembentang kertas kerja ini berkongsi pengalaman program ”attachment”  beliau Koperasi Adik 

Kakak Kampung Pulau Rusa Kuala Terengganu (KODIKA) Berhad. Penubuhan KODIKA 

bermula dari satu pakatan yang ditubuhkan dengan asas sistem “permainan kutu”  - Tabung 

Simpanan dan Pinjaman Kampung Pulau Rusa (TSP). Tujuan asal TSP ialah untuk 

mengamalkan tabiat menabung kepada anggota dan mengelakkan ahli menggunakan khidmat 

pajak gadai. Pada peringkat awalnya, pinjaman diberikan secara bergilir-gilir setiap bulan tetapi 

setelah bilangan keahlian bertambah - sumber kewangan terhad. Bagi melancarkan lagi urusan 

pentadbiran TSP - didaftar sebagai sebuah koperasi yang diberi nama “Koperasi Adik Kakak 

Kampung Pulau Rusa Kuala Terengganu (KODIKA) Berhad” pada 16 Januari 1994 dengan 

keanggotaan semasa didaftarkan ialah seramai 328 orang iaitu keahlian asal TSP. Justru itu, 

bermulalah era baru iaitu pinjaman tidak lagi berbentuk sistem permainan kutu. Sebaliknya 

diberi kepada ahli yang memohon untuk mendapatkan pinjaman bila perlu.  

Dinamakan sebagai Koperasi Adik Kakak kerana kebanyakan anggota-anggotanya adalah 

bersaudara dengan matlamat  untuk meningkatkan kepentingan ekonomi  anggota-anggota 

mengikut  nilai-nilai dan prinsip-prinsip koperasi. Aktiviti yang dijalankan termasuklah jimat 

cermat dan menyimpan, memberi pinjaman wang tunai, pembiayaan skim pengguna, memberi 

pinjaman pelajaran, memberi pinjaman untuk menambahkan modal syer, membantu anggota 

mendapatkan tanah dan rumah kediaman, mewujudkan perpaduan dan menjaga kebajikan 

anggota KODIKA di tadbir urus oleh 12 orang ALP (Pengerusi, Naib Pengerusi, Setiausaha, 

Bendahari, Penolong Setiausaha dan tujuh orang Anggota Lembaga. Di kalangan ALP terdapat 

dua jawatankuasa kecil iaitu (Jawatankuasa Kecil Pelaburan dan Jawatankuasa Kecil Tabung 

Kebajikan Am). Mesyuarat ALP diadakan pada setiap akhir bulan - dijalankan di rumah-rumah 

ALP secara giliran tanpa melibatkan sebarang perbelanjaan mesyuarat -  belanja makan minum 

ditanggung oleh ALP itu sendiri. ALP hanya dibayar elaun tahunan yang telah dipersetujui di 

dalam MAT. 

Kesimpulan 

KODIKA mempunyai prinsip “teguhnya berkoperasi adalah saling percaya dan mempercayai di 

kalangan anggota serta kerjasama yang padu daripada setiap anggota”.  Penyelewengan tidak 

akan berlaku sekiranya setiap individu dapat memperkasakan sifat-sifat terpuji seperti jujur dan 

amanah serta mempunyai rasa tanggungjawab terhadap organisasi koperasi. – Pengerusi 

KODIKA 

SESI KELIMA 

KERTAS KERJA 9:- 

Tajuk  : Kajian Analisis Jurang Kompetensi ALK Dalam 100 Buah 

Sekolah Grade A 

Tarikh : 18 Disember 2012 

Masa   : 11.30 tengahari – 12.30 tengahari 

Pembentang  : 1. Dr.Hjh Jamilah Binti Din 

Pengarah Pusat Keusahawanan Koperasi & Peruncitan 

  2. Pn. Rosidah Binti Rashid  

Pegawai Latihan Pusat Teknologi Maklumat & Komunikasi 

RUMUSAN KAJIAN 

Pembentang kertas kerja ini membentangkan hasil kajian analisis jurang kompetensi ALK dalam 

100 buah sekolah grade A. Koperasi Sekolah mula diperkenalkan di negara ini sejak tahun 1965 

hasil cetusan idea Y.M. Prof. Diraja Ungku A.Aziz melalui hasil penubuhan Koperasi Kedai 

Buku Universiti Malaya. Kebanyakan koperasi sekolah adalah jenis pengguna. Koperasi jenis 

pengguna di peringkat sekolah adalah bertujuan untuk menanam sifat berjimat-cermat dan 

membangunkan kemahiran keusahawanan di kalangan pelajar. Pihak yang bertanggjungjawab 

dalam hal ehwal pengurusan dalam koperasi sekolah kebanyakkan terdiri dari Pengetua atau 

seorang Guru Penolong Kanan yang dinamakan oleh Pengetua  menjadi Pengerusi Koperasi, 

guru atau kakitangan dan penuntut sekolah sendiri.  

Koperasi sekolah turut diseru oleh Menteri PDNKK, Datuk Seri Ismail Sabri Yaakob untuk 

menjual produk ‘Coop 1Malaysia’ (Coop 1M) bagi membantu kerajaan mengekang masalah 

kenaikan harga. (Utusan Malaysia 4 Nov 2011). Tenaga guru di dalam koperasi sekolah dilihat 

sebagai penggerak untuk menjayakan  hasrat kerajaan iaitu ingin menjadikan koperasi sebagai 

sektor ketiga. Keadaan ini menjadi tekanan kepada ALK kerana selain daripada tugas hakiki 

mereka juga perlu meletakkan koperasi pimpinan mereka sebagai koperasi yang berjaya.   

Objektif kajian ini adalah untuk mengenal pasti faktor yang mempengaruhi kejayaan koperasi 

sebagai elemen pengukur kompetensi,  mengukur  tahap penguasaan kompetensi ALK dan 

mengukur  jurang kompetensi ALK. Hasil kajian ini menunjukkan pelaksanaan kemahiran, nilai 

bersama, kakitangan, struktur, strategidan gaya kepimpinan adalah amat penting dalam koperasi.  

Hasil kajian mendapati majoriti ALK tidak kompeten berdasarkan jurang kompetensi yang 

menunjukkan nilai negatif pada kesemua 18 faktor kompetensi dan 80% ALK tidak mahir pada 

setiap faktor kompetensi.   

Antara cadangan yang dikemukakan kepada KPDNKK, Kementerian Pelajaran Malaysia dan 

SKM adalah: 

 Pengetua sekolah didedahkan dengan prinsip dan faedah koperasi sekolah dan 

kepentingan koperasi dalam menjana ekonomi negara. 

 KPM dan SKM bekerjasama dalam mengeluarkan surat arahan untuk setiap ALK 

Koperasi sekolah diwajibkan berkursus sekurang-kurangnya 7 hari setahun dalam bidang 

koperasi. 

 SKM perlu mewujudkan satu platform untuk Koperasi Sekolah mengadakan perjumpaan 

dan perbincangan antara koperasi. 

 KPM mengeluarkan surat pekeliling agar ALK yang terdiri daripada guru-guru dapat 

diberi pengurangan jam mengajar agar tugasan sebagai ALK dapat berjalan dengan 

teratur  

 MKM dan ANGKASA perlu menyediakan kursus-kursus yang sesuai dengan gerakan 

koperasi sekolah berdasarkan model kompetensi. 

 MKM dan ANGKASA membuat penilaian tahap kompetensi ALK sebelum dan selepas 

berkursus.  

KERTAS KERJA 10:- 

Tajuk  : Tanaman Cendawan Sebagai Sumber Pertanian 

Tarikh : 18 Disember 2012 

Masa   : 11.30 tengahari – 12.30 tengahari 

Pembentang  : En. Sanin Rejo  

Pembantu Pertanian Kanan 

Jabatan Pertanian Batu Pahat 

RUMUSAN KAJIAN 

Aktiviti tanaman cendawan merupakan komoditi yang diselia di Bahagian Padi, Tanaman 

Industri dan Florikultur, Jabatan Pertanian Putrajaya. Tanaman ini dilihat berpotensi untuk 

diusahakan sebagai sebuah industri pertanian yang boleh di komersilkan. Ia juga membuka 

banyak peluang dan insentif khususnya kepada usahawan koperasi, seterusnya meningkatkan 

pendapatan negara. Di Malaysia, pembangunan dalam tanaman cendawan diselia oleh Jabatan 

Pertanian yang berperanan menggalak dan meningkatkan usaha ke arah mencapai Pelan 

Imbangan Dagangan (BoT) cendawan negara. Selain itu, Jabatan Pertanian juga memberi 

khidmat nasihat teknikal dan bimbingan kepada pengusaha cendawan.  

Penggunaan cendawan kini telah divariasikan bukan sahaja sebagai bahan makanan, tetapi juga 

sebagai produk kesihatan, penjagaan diri dan makanan ringan. Kebanyakkan pengusaha tanaman 

cendawan bertumpu di selatan tanah air seperti Johor, Melaka, N.Sembilan dan Selangor. 

Statistik pada tahun 2010, menunjukkan hasil eksport tamanan cendawan telah mencecah RM30 

juta bersamaan dengan 3,628.1kg.  

Permintaan terhadap cendawan kini semakin bertambah berikutan faktor seperti peningkatan 

populasi, pertukaran citarasa pengguna, kepekaan kepada tahap kesihatan dan faktor luar seperti 

dasar AFTA dan sebagainya. Kerajaan Malaysia berhasrat membangunkan industri cendawan 

secara komersil untuk memenuhi permintaan dalam negara dan melaksanakan Polisi 

Bioteknologi Negara dengan membangunkan bioteknologi pertanian dan mengadakan R&D serta 

perolehan teknologi berkaitan. Justeru, penanaman cendawan dilihat mempunyai potensi yang 

baik untuk diusahakan kerana bekalan cendawan segar untuk pasaran tempatan adalah tidak 

mencukupi, jumlah import makanan negara yang tinggi, dan tempoh penanaman cendawan yang 

pendek. 

Dua kategori cendawan yang ditanam di Malaysia adalah cendawan tanah tinggi seperti Jarum 

Mas, Butang, Bunga Kobis dan Shitake; dan tanah rendah seperti Tiram Kelabu, Tiram Merah 

Samar, Abalon dan lain - lain. Namun, cendawan Tiram Kelabu adalah antara yang paling 

banyak ditanam dikalangan pengusaha tanaman cendawan kerana bahan dan medium yang 

mudah didapati, pertumbuhan sesuai pada suhu tanah rendah, mudah tumbuh dan dibiakkan, 

memounyai rasa yang enak, mudah disimpan dan kaya dengan nutrisi. Pengambilan cendawan 

tidak hanya terhad kepada cendawan segar, tetapi  boleh diusahakan dalam bentuk produk 

hiliran. Contoh produk yang diusaha berasaskan cendawan adalah jus, sos, makanan dalam tin, 

makanan ringan dan produk kesihatan.  

 

 

Oleh itu, walaupun bilangan pengusaha tamanan cendawan adalah ramai, namun pengeluaran 

cendawan dalam negara masih rendah dan perlu dipertingkat lagi untuk memenuhi keperluan 

domestik. Sekiranya ingin menceburi perusahaan tanaman cendawan, pengusaha digalakkan 

untuk saling bekerjasama dengan pembekal, pemasar dan pengajar dan pihak berkaitan dalam 

menjalankan aktiviti dengan jayanya. 

